
kafedra mudiri.

Abstract. This article analyzes the issues of tolerance, spiritual patience, non-neglect of others, and respect for
inner perfection based on the Sufi views expressed in the work of Makhdumi Azam (15th-16th century) “Risaali
Tanbih ul-Ulama” that fanaticism towards external knowledge and disconnection from inner enlightenment create
spiritual narrowness in human thinking. The work criticizes the uncompromising attitude of scholars who are
limited to external knowledge towards the followers of the order, and argues that human perfection is achieved
not only through external actions, but also through inner upbringing, state, and enlightenment. The article explores
the idea of tolerance in relation to human nature, the concept of existence, and the doctrine of guardianship.

This article analyzes the philosophical foundations of the idea of tolerance formed within the framework of Islamic
Sufism. In the work, the article explores the relationship between the external and the internal, human nature, the
concept of mortality, and the role of the guidance of a perfect guide in the formation of tolerance. Sufi tolerance is
interpreted not as a moral call, but as an ontological state that expresses the level of spiritual maturity of a person.

Keywords: tolerance, Sufism, Mahdumi Azam, outward and inward, sainthood, extinction, human perfection,
Islamic philosophy, human nature, perfect guide, spiritual perfection.

Annotatsiya. Mazkur maqolada Maxdumi A’zam (XV-XVI asr)ning “Risolai Tanbeh ul-ulamo” asarida zohiriy
ilmga mutaassiblik va botiniy ma’rifatdan uzilish inson tafakkurida ma’naviy torlikni yuzaga keltirishi ifodalangan
tasavvufiy qarashlar asosida bag‘rikenglik, ma'naviy sabr, boshqani inkor gilmaslik va botiniy kamolotga hurmat
masalalari falsafiy jihatdan tahlil gilinadi. Asarda zohiriy ilm bilan cheklanib golgan ulamolarning tariqat ahliga
nisbatan murosasiz munosabati tanqid qilinib, inson kamoloti faqat zohiriy amallar bilan emas, balki botiniy
tarbiya, hol va ma'rifat orqali kamol topishi asoslab beriladi. Maqolada bag‘rikenglik g‘oyasi inson fitrati, vujud
konsepsiyasi va valiylik ta’limoti bilan bog‘liq holda ochib berilgan.

Mazkur maqolada islom tasavvufi doirasida shakllangan bag‘rikenglik g‘oyasining falsafiy asoslari tahlil gilinadi.
Asarda Maqolada zohir va botin nisbati, inson fitrati, fano tushunchasi hamda komil murshid irshodining
bag‘rikenglik shakllanishidagi o‘rni ochib beriladi. Tasavvufiy bag‘rikenglik axloqiy chaqiriq emas, balki insonning
ma’'naviy kamolot darajasini ifodalovchi ontologik holat sifatida talqin qilinadi.

Kalit so‘zlar: bag'rikenglik, tasavvuf, Maxdumi A’zam, zohir va botin, valiylik, fano, inson kamoloti, islom falsafasi,
inson fitrati, komil murshid, ma’naviy kamolot.

Kirish. Islom falsafasi va tasavvufiy meros insonning ma’naviy kamoloti va axloqiy
rivojlanishida muhim ahamiyat kasb etadi. Zamonaviy jamiyatda insonning ma’naviy va axloqiy
muammolari ko‘plab ijtimoiy, madaniy va iqtisodiy jarayonlar bilan bog‘lig. Shu nugqtai
nazardan, falsafiy va tasavvufiy tafakkur insonning ma’naviy rivojlanishi va axloqiy tarbiyasida
asosiy omil bo‘lib xizmat qiladi (Qur’oni Karim, 2020).

Bu maqolada maqgsad shunday: inson ma’naviy kamolotining asosiy prinsiplarini tahlil
qilish, tasavvufiy va falsafiy nazariyalarni solishtirish, shuningdek zamonaviy ilmiy qarashlar
bilan uyg‘unlashtirish. Maqola zamonaviy va an’anaviy manbalardan foydalangan holda tahliliy
va ilmiy yangilikni taqdim etadi.

Hozirgi zamon jamiyatida g‘oyaviy, diniy va madaniy ixtiloflar kuchayib borayotgan bir
paytda bag'rikenglik muammosi faqat ijtimoiy-siyosiy tushuncha sifatida emas, balki chuqur
falsafiy mazmunga ega kategoriya sifatida namoyon bo‘lmoqda. Islom falsafasi va tasavvuf
ta’limotida bag‘rikenglik insonning tashqi munosabatlaridan ko‘ra, uning ichki ma’naviy holati
bilan bog‘liq holda talgin qilinadi. Shu bois mazkur maqolada tasavvufiy manbalar asosida
bag'rikenglik g‘oyasining ma’'naviy-falsafiy asoslari tahlil gilinadi.

Adabiyotlar tahlili va metodologiya. BagTikenglik masalasiga oid tadgiqotlar
zamonaviy falsafa, dinshunoslik va ijtimoiy fanlarda keng yoritilgan [1; B.7]. Biroq klassik
tasavvuf manbalarida mazkur tushuncha axloqiy emas, balki ontologik kategoriya sifatida
qaraladi. Tadgiqotda qiyosiy-tahliliy, germenevtik va falsafiy umumlashtirish usullaridan
foydalanildi. Asosiy manba sifatida Maxdumi A’zamning “Risolai tanbeh ul-ulamo” asari olindi
[2; B.25-26].

Tadqgiqotda falsafa va tasavvufning klassik namoyandalari asosiy manba sifatida qaraldi.
Maxdumi A’zamning Risolai tanbeh ul-ulamo (357b-365a) asarida ma'naviy va ilmiy
kamolotning asosiy qoidalari berilgan. Qushayriyning Ar-Risolat ul-qushayriyasi va
Hujviriyning Kashf ul-mahjub asarlari insonning ruhiy rivojlanishi va ixlos prinsiplarini tahlil
qilishda asosiy manba hisoblanadi (Qushayriy, 2002; Hujviriy, 2001).

G‘azzoliyning Ixyo ulumid-din asari axloq va ma’naviyatning integrativ konsepsiyasini
taqdim etadi, shuningdek, Rumiy va Jomiy asarlari insonning ichki va ma’naviy dunyosini
boyitishdagi rolini ochib beradi (G‘azzoliy, 2004; Rumiy, 1998; Jomiy, 2000).

Metodologik jihatdan maqola ta'rifiy-tahliliy va komparativ usullardan foydalanadi. Bu
usullar klassik va zamonaviy adabiyotlarni tagqoslash, ularning umumiy va farqli nuqtalarini
aniqlash imkonini beradi. Shuningdek, ilmiy yangilikni aniqlash va natijalarni obyektiv tahlil
qilishda zamonaviy tadqiqot metodlari qo‘llanildi (Abdullayev, 2018; Karimov, 2021).

Muhokama. Maxdumi A’zam asarida zohiriy ilmga suyanib qolgan ulamo qatlami tanqid
qilinadi. Muallifga ko‘ra, botiniy ma’rifatdan uzilgan ilm insonni ma’naviy torlikka olib keladi.
Tasavvufda inson fitrati pok bo‘lib, bag'rikenglik ana shu fitratning tabiiy ifodasidir. Fano
maqomiga yetish orqali inson 0z “men”idan voz kechib, o‘zgalarni gqabul qilish qobiliyatiga ega
bo‘ladi. Bu holat bag'rikenglikning tasavvufiy-falsafiy asosini tashkil etadi.

Tasavvuf va falsafada ma’naviy kamolot konsepsiyalari har xil tavsiflangan bo‘lsa-da,
ularning asosiy umumiy jihatlari bor. Bular: insonning ichki pokligi, axlogiy yuksalish va
ma’naviy barqarorlik. Maxdumi A’zam va Qushayriy insonning ma’'naviy rivojlanishida ilmiy va
axloqiy bilimlarning ahamiyatini ta’kidlaydilar.

G‘azzoliyning ta'riflariga ko‘ra, inson fagat bilim va ma’rifati orqali emas, balki ixlos va
ibodat orqali ham kamol topishi mumkin. Bu nuqtai nazar Rumiy va Jomiy asarlaridagi ichki
dunyo va ma’naviy poklik tushunchalari bilan uyg‘un keladi.

Zamonaviy tadqgiqotlarda (Abdullayev, 2018; Karimov, 2021) insonning ma’naviy
kamoloti ijtimoiy va iqtisodiy rivojlanish bilan chambarchas bog‘liq ekani ko‘rsatilgan. Bu
zamonaviy ahamiyatni ko‘rsatadi va klassik nazariyalar bilan integratsiyalana oladi.

Shu bilan birga, inson ma’naviy kamolotida axloq va ma’rifati bir-biri bilan uzviy bog'liq.
Bu zamonaviy fanning psixologiya va sotsiologiyasidan olingan nazariyalar bilan ham
tasdiglanadi.

Bugungi globallashuv sharoitida diniy-ma'naviy bag'rikenglik, turli qarash va
maktablarga nisbatan murosali munosabat masalasi alohida ahamiyat kasb etmoqda. Islom
tafakkuri tarixida bu muammo yangi emas: u zohiriy ulamolar va botiniy tariqat ahli o‘rtasidagi
bahslar shaklida ko‘p asrlar davomida mavjud bo‘lib kelgan.

Maxdumi A’zamning “Risolai Tanbeh ul-ulamo” asari aynan shu muammoning klassik
tasavvufiy yechimini taklif qiladi. Asarning asosiy g‘oyasi — boshqani inkor qilish jaholatdan,
bag‘rikenglik esa ma’rifatdan tug‘iladi degan fikrdir.

1. Zohir va botin qarama-qarshiligi: bag'rikenglikning ildizi.

Asarda shariat, tariqat va haqiqat o‘rtasidagi farq quyidagicha ifodalanadi: “Shariat
qavllardir, tariqat fe’llardir, haqiqat esa holatlardir.”

Bu ta'rif falsafiy nuqtai nazardan bilim — amal — hol zanjirini anglatadi. Muallif zohiriy
ilmni inkor etmaydi, lekin uni mutlaqlashtirishni ma’naviy torlik, ya'ni bag‘rikenglikka zid holat
sifatida baholaydi.

Zohirga mahkam yopishib olgan inson: boshqani tushunmaydi, botiniy tajribani inkor
qiladi, oxir-oqibat, ixtilof va adovatga sabab bo‘ladi.

Shu ma’noda, tasavvufda bagTikenglik — bilim kamchiligini emas, qalb kengligini
anglatadi.

2. Inson fitrati va bag‘rikenglik falsafasi.

Asarda inson aslida pok fitratda yaratilishi ta’kidlanadi: “Har bir tug‘ilgan bola fitratda
tug'ilur..” Bu g'oya falsafiy jihatdan insonning: tabiiy ravishda pok, murosaga moyil,
birlashtiruvchi mavjudot ekanini anglatadi. Lekin keyinchalik: ilm, nasab, magom, mansab kabi
oriziy (tasodifiy) sifatlar inson qalbida hijobga aylanadi. Ana shu hijoblar insonni
takabburlikka, boshgani past ko‘rishga olib boradi. Bag'rikenglik esa bu hijoblarni bartaraf
etish bilan bog'liq ma’naviy holatdir.

3. Komil murshid va ma’naviy sabr.

Maxdumi A’zam bag‘rikenglikni mustaqil ravishda emas, tarbiya va irshod bilan
bog‘laydi. Uningcha: Komil murshidsiz suluk — xatarli, o‘zboshimchalik — adashishga olib
keladi. Adashgan inson esa boshgani ham adashtiradi.

Bu yerda bagrikenglik passiv toqat emas, balki: 0‘z nafsini cheklash, o‘zini mutlaq haq
deb bilmaslik, boshgani kamolot yo‘lida sherik sifatida ko‘rishdir.

Qisqasi, murshid nafagat ruhiy yo‘lboshchi, balki bagTrikenglik madaniyatining
ustozidir.

4. Vujud ta’limoti va bagrikenglik.
Asarda vujud ikkiga bo‘linadi: Haqiqiy vujud — Allohning vujudi;

Majoziy vujud — maxluqotning vujudi. Inson oz majoziy vujudi (menlik, ilmiy
magrurlik, nasabiy faxr) bilan yashar ekan, u: o‘zini markaz deb biladi, boshqani rad etadi,
bag‘rikenglikdan mahrum bo‘ladi. Fano (o‘zlikdan kechish) esa: insonni ichki kenglikka,
umuminsoniylikka, muhabbat va rahmdillikka olib boradi.

Bu tasavvufiy falsafada bag‘rikenglikning eng chuqur metafizik asosidir.

5. Zohiriy ilm va botiniy ma’rifat muammosi.

[slom tafakkuri tarixida zohiriy ilm (shariat ahkomlari) va botiniy ma’rifat (qalb ilmlari)
o‘rtasidagi munosabat doimo muhokama qilingan masalalardan biri bo‘lib kelgan. Maxdumi
A’zam “Risolai tanbeh ul-ulamo” asarida aynan shu muammoga alohida e’tibor gqaratgan holda,
zohiriy bilim bilan cheklanib qolgan ulamo qatlamini tanqid qiladi.

5.1. Muallifga ko‘ra, zohiriy ilm insonni qonun va shakl doirasida tartibga solsa, botiniy
ma'rifat insonni inson qiladi, ya’ni qalbni poklab, o‘zgalarni anglash qobiliyatini rivojlantiradi.
Ana shu qobiliyat esa bag'rikenglikning ildizini tashkil etadi. Faqat zohirga bog‘lanib qolgan
tafakkur ixtilofga moyil bo‘lsa, botin bilan boyitilgan tafakkur murosaga moyil bo‘ladi.

5.2. Inson fitrati va ma’naviy bag‘rikenglik

Tasavvufda inson pok fitrat bilan yaratilgan deb qaraladi. Bag'rikenglik esa shu
fitratning tabiiy ifodasidir. Ammo nafs, kibr va manmanlik inson fitratini pardalab, ma’naviy
torlikka olib keladi. Maxdumi A’zam insonning bag'rikeng yoki tor fe’l bo‘lishi uning ilm
darajasiga emas, balki nafsni jilovlash darajasiga bog'liq ekanini ta’kidlaydi.

Bu yerda bag‘rikenglik axloqiy talab emas, balki ontologik holat, ya’'ni insonning vujudiy
kamolot darajasi sifatida namoyon bo‘ladi. Qalbi pok inson o‘zgalarni inkor etmaydi, balki
ularni anglashga harakat qiladi. Shu ma’'noda tasavvufiy bag‘rikenglik - ma’naviy yuksalishning
natijasidir.

5.3. Komil murshid, fano va bag‘rikenglik

Tasavvuf ta’limotida komil murshidning o‘rni alohida ahamiyatga ega. Chunki murshid
insonni nafs asoratidan qutqarib, fano maqomiga yetaklaydi. Fano - “men”likdan kechish, o‘zini
mutlaq haqiqat oldida yo‘q qilish demakdir.

Mazkur holatga yetib borgan inson uchun “boshqacha fikr”, “begona qarash” xavf emas,
balki tafakkur imkoniyatiga aylanadi. Shu bois fano maqomiga yetishgan orif bag‘rikeng bo‘ladi.
Demak, tasavvufiy bag‘rikenglik ijtimoiy kelishuv emas, balki ma’naviy yuksalish samarasidir.

Natijalar. Tadgiqot natijalari shuni ko‘rsatadiki, tasavvufiy ta’limotda bag‘rikenglik
tashqi murosa emas, balki ichki ma’naviy kamolot mahsulidir. Zohir va botin uyg‘unligi, nafsni
jilovlash va komil murshid irshodi inson ongida bag‘rikenglikni shakllantiradi. Bu yondashuv
zamonaviy jamiyatda bag‘rikenglik g‘oyasini chuqur ma’naviy asoslar bilan boyitish imkonini
beradi.

Ma’'naviy kamolot falsafiy va tasavvufiy manbalarda bir qator umumiy prinsiplar asosida
ifodalanadi: ixlos, ibodat, bilim, ma’rifati yuksalishi.

Klassik asarlar (Maxdumi A’zam, Qushayriy, Hujviriy, G‘azzoliy, Rumiy, Jomiy) va
zamonaviy tadqgiqotlar (Abdullayev, Karimov) integrativ tahlil asosida inson ma’naviy
rivojlanishini ilmiy jihatdan ochib beradi.

Mazkur maqolada quyidagi ilmiy yangiliklarga erishildi:

Bag‘rikenglik g‘oyasi ilk bor Maxdumi A’zam tasavvufiy qarashlari asosida ontologik va
ma'’rifiy kategoriya sifatida tahlil qilindi.

Zohiriy ilmga mutaassiblik va botiniy ma’rifat o‘rtasidagi ziddiyat bag‘rikenglik
muammosi bilan bog‘lab ochib berildi.

Bag‘rikenglik inson fitrati va fano maqomi bilan bog‘liq holda falsafiy jihatdan asoslab
berildi.

Komil murshid irshodining ma’naviy bag‘rikenglik shakllanishidagi hal giluvchi o‘rni
ilmiy jihatdan yoritildi.

Maxdumi A’zamning “Risolai Tanbeh ul-ulamo” asari ilk bor bag'rikenglik g‘oyasi nuqtai
nazaridan tizimli tasavvufiy-falsafiy tahlil qilindi. Asar faqgat tarigatni himoya qiluvchi risola
sifatida emas, balki islom tafakkurida murosa, ma’naviy sabr va boshqgani inkor gilmaslik
konsepsiyasini asoslovchi manba sifatida talqin etildi.

Zohiriy ilm va botiniy ma’rifat o‘rtasidagi qarama-qarshilik bag‘rikenglik muammosi
bilan bog‘liq holda qayta konseptuallashtirildi. Muallif tomonidan ilgari surilgan “shariat-
tarigat-haqiqat” uchligi inson ma’naviy kamolotining bosqichlari sifatida falsafiy jihatdan
izohlandi.

Inson fitrati, majoziy vujud va haqiqiy vujud ta’limoti bag'rikenglikning metafizik asosi
sifatida ochib berildi. Asardagi fano va vujuddan kechish g‘oyalari insonda ichki kenglik va
bag‘rikeng tafakkur shakllanishining asosiy sharti ekanligi isbotlandi.

Komil murshid instituti bag‘rikenglik madaniyatini shakllantiruvchi ma’naviy mexanizm
sifatida asoslandi. Murshidsiz sulukning xatarli ekani haqidagi fikrlar zamonaviy ma’naviy
tarbiya muammolari bilan giyosiy tahlil qilindi.

Asardagi ulamo va fuqgaholarga garatilgan tanbeh falsafiy mulohaza sifatida gayta
baholandi. Bu tanbeh shaxs yoki ilmga qarshi emas, balki ma’naviy torlik va mutlaqchilikka
qarshi qaratilgan konseptual tanqid ekani ilmiy jihatdan asoslab berildi.

[Imiy yangilik: maqola zamonaviy fan va klassik tasavvufiy ta’limlarni uyg‘unlashtirib,
ma’naviy kamolotning yangi konseptual modelini taqdim etadi.

Ma’'naviy kamolotning ijtimoiy va iqtisodiy ahamiyati aniqlandi, shu bilan uning
amaliyotga tatbiqi imkoniyatlari ko‘rsatildi.

Xulosa. Xulosa qilib aytganda, Maxdumi A’zam tasavvufiy merosida bagrikenglik inson
ma'naviy kamolotining ajralmas qismi sifatida namoyon bo‘ladi. Ushbu yondashuv
bag'rikenglikni faqat ijtimoiy talab emas, balki falsafiy-ontologik holat sifatida talqin qilish
imkonini beradi.

Magolada inson ma’naviy kamoloti tasavvuf va falsafiy nuqtai nazardan tahlil qilindi.
Klassik va zamonaviy manbalarning tahlili ma’naviy rivojlanishdagi asosiy prinsiplarni ochib
berdi.

[lmiy yangilik shundaki, maqola falsafiy nazariyalar va zamonaviy tadqiqotlarni
integratsiyalab, inson ma’naviy kamoloti konsepsiyasini rivojlantirdi. Bu natijalar ma’naviy va
axloqiy ta’'lim jarayonlariga tatbiq qilinish imkonini beradi.

Mavjud tadqiqotlar natijasida inson ma’naviy kamoloti faqgat diniy yoki falsafiy nuqtai
nazar bilan cheklanmasdan, ijtimoiy va iqtisodiy kontekstda ham tahlil gilinganligi aniqlandi.

Maxdumi A’zamning “Risolai Tanbeh ul-ulamo” asarida bag'rikenglik g‘oyasi:
jamiyatdagi ixtiloflarni yumshatuvchi, zohir va botin o‘rtasida muvozanat yaratuvchi, insonni
kamolotga yetaklovchi ma’'naviy qoida sifatida talgin qilinadi.

Muallif fikriga ko‘ra, tasavvuf — ilmga qarshi emas, balki ilmni bagrikenglik bilan
to‘ldiruvchi yo‘ldir. Zohiriy ilmni mutlaqlashtirish jaholatga, botiniy ma’rifat esa sabr,
muhabbat va murosaga olib boradi.

Tahlillar shuni ko‘rsatadiki, tasavvufiy ta’limotda bag‘rikenglik tashqi majburiyat yoki
axlogiy qoida emas, balki insonning ichki kamolot darajasi bilan uzviy bog‘liq holatdir.
Maxdumi A’zamning “Risolai tanbeh ul-ulamo” asarida zohiriy ilmga mutaassiblik ma'naviy
torlik manbai sifatida tanqid qilinadi va botiniy ma’rifatga yuzlanish bag'rikenglikka olib
boruvchi yo‘l sifatida talgin qgilinadi.

Shu ma’noda, tasavvufiy-falsafiy yondashuv zamonaviy jamiyatda bagrikenglik
g‘oyasini chuqur ma’naviy asoslar bilan mustahkamlash imkonini beradi.

